
Sanjayaproktam Bhikrishnamahimavarnanam

సఞ్జయప్రోక్తం    భీకృష్ణమహిమావర్ణనమ్ 

ఏకతో వా జగత్కృత్స్నమేకతో వా జనార్దనః  ।
సారతో జగతః కృత్స్నాదతిరిక్తో జనార్దనః  ॥ ౭॥
భస్మ కుర్యాజ్జగదిదం  మనసైవ  జనార్దనః  ।
న తు కృత్స్నం జగచ్ఛక్తం భస్మ కర్తుం జనార్దనమ్  ॥౮॥
యతః సత్యం యతో ధర్మో యతో హ్రీరార్జవం   యతః ।
తతో భవతి గోవిన్దో యతః కృష్ణస్తతో   జయః ॥౯॥
పృథివీం చాన్తరిక్షం చ దివం చ పురుషోత్తమః ।
విచేష్టయతి  భూతాత్మా క్రీడన్నివ  జనార్దనః  ॥ ౧౦॥
స కృత్వా పాణ్డవాన్సత్రం   లోకం సమ్మోహయన్నివ ।
అధర్మనిరతాన్మూఢాన్దగ్ధుమిచ్ఛతి   తే సుతాన్ ॥ ౧౧॥
కాలచక్రం  జగచ్చక్రం  యుగచక్రం  చ కేశవః ।
ఆత్మయోగేన భగవాన్పరివర్తయతేఽనిశమ్ ॥ ౧౨॥
కాలస్య చ హి మృత్యోశ్చ జఙ్గమస్థావరస్య   చ ।
ఈశతే భగవానేకః సత్యమేతద్బ్రవీమి తే ॥ ౧౩॥
ఈశన్నపి మహాయోగీ సర్వస్య జగతో హరిః ।
కర్మాణ్యారభతే కర్తుం కీనాశ ఇవ దుర్బలః ॥ ౧౪॥
తేన వఞ్చయతే లోకాన్మాయాయోగేన కేశవః ।
యే తమేవ ప్రపద్యన్తే  న తే ముహ్యన్తి మానవాః ॥ ౧౫॥
ఇతి మహాభారతే ఉద్యోగపర్వణి ౬౬ అధ్యాయాన్తర్గతం
సఞ్జయప్రోక్తం    భీకృష్ణమహిమావర్ణనం   సమ్పూర్ణమ్  ।
మహాభారత । ఉద్యోగపర్వ । అధ్యాయ ౬౬/౭-౧౫॥
mahAbhArata . udyogaparva . adhyAya 66/7-15..

1



సఞ్జయప్రోక్తం    భీకృష్ణమహిమావర్ణనమ్ 

Proofread by PSA Easwaran

Sanjayaproktam Bhikrishnamahimavarnanam

pdf was typeset on October 18, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

